
Forord 
I NVE si utgiving av publikasjonar er serienemninga retningslinjer fjerna frå 2012. 
Retningslinjer går frå same år inn i serien veiledere/rettleiarar. Retningslinjer til 
damsikkerheitsforskrifta som blir gitt ut frå 2012 endrar difor namn til 
veiledere/rettleiarar, og reviderte utgåver av tidlegare retningslinjer vil skifte namn til 
veiledere/rettleiarar. Den formelle statusen til desse veilederne/rettleiarane vil vere den 
same som for dei tidlegare retningslinjene.  

Innsending av melding om ulykke eller uønska hending ved vassdragsanlegg er eit krav 
som kom i forskrift om sikkerhet ved vassdragsanlegg (2010). Formålet er å bidra til at 
erfaringar frå ulykker og uønska hendingar blir samla inn, analysert og brukt til å 
førebygge at tilsvarande hendingar skjer på nytt. Verdien av å gå gjennom ulykker og 
hendingar for å finne årsak og gjere forbetringar slik at tilsvarande hendingar ikkje skjer 
på nytt, er understreka i etterkant av fleire store ulykker, for eksempel i rapportane om 
Åsta- og Sleipner-ulykkene i høvesvis NOU 2000:30 og NOU 2000:31. 

Departementet har i merknadane til forskrifta varsla at NVE vil utarbeide 
rettleiingsmateriale for å klargjere når denne meldeplikta gjeld og nivået på meldeplikta. 
Rettleiaren er i første rekke retta mot den ansvarlege for (eigar av) vassdragsanlegg og det 
personellet som har oppgåver i samband med å gi NVE informasjon om vassdragsanlegg. 
Dette omfattar leiar og vassdragsteknisk ansvarleg (VTA). 

 

Oslo, juni 2014 

 

Per Sanderud 

Vassdrags- og energidirektør 

1 Melding om ulykke eller uønska 
hending 

 
 
 
 
 
 
 
 
 
 
 
 
Eit føremål med meldeplikta er å finne årsaker og område for forbetring for å søke å 
hindre at tilsvarande hendingar skjer på nytt. Eit anna viktig føremål er å sette 
myndigheita i stand til å vurdere om ei ulykke eller uønska hending blir følgt opp av den 
ansvarlege slik at skader på menneske, miljø og eigedom blir minimalisert,  
jf. kapittel 3. 
 
Meldeplikta gjeld til anlegget er nedlagt, jf. damsikkerheitsforskrifta § 1-4.  

1.1 Definisjonar 
Omgrepa ulykke og uønska hending er definert nærmare i departementet sine merknadar 
til damsikkerheitsforskrifta § 7-11: 

 Med ”ulykke” menes en uønsket eller utilsiktet plutselig begivenhet eller en 
bestemt rekke av slike begivenheter som har skadelige følger på personer, på 
vassdragsanlegget, på eiendom utenfor vassdragsanlegget eller miljø. 
 

 Med ”uønsket hendelse” menes enhver annen uønsket begivenhet enn ulykke som 
har sammenheng med vassdragsanlegget og som innvirker på sikkerheten, 
herunder nestenulykker.  

1.2 Eksempel på ulykker og uønska hendingar 
Ulykker og uønska hendingar kan ha ulike årsaker som naturgitte forhold (storm, flaum, 
skred o.a.), teknisk svikt (utfall av straumforsyning, materialsvekking o.a.) og/eller 
menneskelege feil (feiltolking av data, operatørfeil o.a.). I mange tilfelle er det ein serie 
med hendingar, eller ein kombinasjon av samtidige hendingar, som utløyser ei ulykke 
eller uønska hending.  

Alle typar plutselege hendingar/serie av hendingar på vassdragsanlegg som medfører 
skade på menneske, miljø eller eigedom, vil vere ei ulykke ut i frå definisjonen over. 

§ 7-11: Dersom det oppstår ulykke eller uønsket hendelse ved et vassdragsanlegg 

skal den ansvarlige snarest melde fra om dette til NVE, og skal innen tre måneder 

redegjøre for hva som har skjedd og hvordan ulykken eller hendelsen er håndtert. 

For anlegg i konsekvensklasse 0 gjelder meldeplikten bare ved ulykker. Med ulykke 

menes en uønsket eller en utilsiktet, plutselig situasjon som har skadelige følger. 

Med uønsket hendelse menes enhver annen uønsket situasjon enn ulykke som har 

sammenheng med vassdragsanlegget og som innvirker eller vil kunne innvirke på 

sikkerheten, herunder nestenulykker.  

Typiske konkrete eksempel på ulykker er:  

 dødsfall/personskade ved vassdragsanlegg, med unntak av skade/uhell på eigne 
tilsette 

 dambrot/rørbrot 
 brot på konstruksjonar i vassveg (tverrslagsport o.a.)  
 stor skade på vassdragsanlegg (forårsaka av skred, flaum, jøkulhlaup, erosjon, 

deformasjon, lekkasje, overtopping, svikt i fundament osv.)  

Nokre typar hendingar har stort skadepotensiale, men det er ikkje alltid dei medfører skade 
på eit vassdragsanlegg, menneske, miljø eller eigedom og dermed blir rekna som ulykker. I 
slike tilfelle skal det meldast inn som ei uønska hending, då hendinga har samanheng med 
vassdragsanlegget og kan ha innverknad på sikkerheita. Eksempel på slike hendingar er ras 
inn i magasin, jøkulhlaup o.a., som ikkje fører til skade fordi vasstanden i magasinet er låg.  

Departementet har presisert i merknadane til damsikkerheitsforskrifta at uønska 
hendingar som innbrot i dam eller lukehus, skadeverk på anlegg og utstyr o.a.  
blir sett på som uønska hendingar som er omfatta av kravet om meldeplikt.   
 
Andre eksempel på uønska hendingar kan vere: 

 overtopping av dam som ikkje skadar dammen, menneske, miljø eller eigedom 
 nestenulykker på personar som oppheld seg på/ved vassdragsanlegg 
 unormal utvikling av lekkasjar, deformasjonar o.a. 
 feil/svikt i manøvrering av luke/tappearrangement inklusiv styringssystem 

1.3 Korleis melde til NVE? 
Dersom hendinga er ei ulykke eller ei uønska hending som raskt kan utvikle seg vidare til 
ei ulykke, skal ho meldast til NVE på raskast mogleg måte: 

 

 

 

 

 

 

 

 

 

Dersom det ikkje er høve til å ringe, eller hendinga alt er avklara eller ikkje er akutt, kan 
det meldast per e-post, primært til sentral e-postadresse (nve@nve.no) med opplysing om 
namn på vassdragsanlegg og den ansvarlege for anlegget, kva meldinga gjeld og 
sakshandsamar ved seksjon for damsikkerheit i NVE, dersom dette er kjent. Meldinga 
skal sendast så snart det er praktisk mogleg.  

I kontortida: 

NVE sitt sentralbord: 09575 
Meldingsmottakar: seksjon for damsikkerheit 

Utanfor kontortida: 

NVE sin beredskapstelefon: 22 95 93 60 
         909 92 231 

1.4 Kva må meldinga innehalde? 
Den første meldinga til NVE skal innehalde ein del basisinformasjon slik at NVE kan 
vurdere om det er behov for umiddelbar oppfølging: 

 opplysing om kvar ulykka/hendinga har funne stad med namn på 
vassdragsanlegg, namn på den ansvarlege for anlegget, opplysing om når (dato og 
klokkeslett) ulykka/hendinga har funne stad 

 kort framstilling av ulykka/hendinga.  
 forklaring på korleis ulykka/hendinga blir handtert 
 (plan for) vidare oppfølging av ulykka/hendinga 
 opplysingar om kontaktperson (namn, e-post, telefonnummer) 

For å sikre at meldinga inneheld den informasjonen som er nødvendig bør NVE sitt 
skjema for melding om ulykke eller uønska hending fyllast ut og sendast inn. Det er også 
høve til å sende inn melding på anna format så lenge innhaldet i meldinga er som omtala 
her. Det er viktig at meldinga blir send inn så fort det er praktisk mogleg. Meldeskjema 
ligg i vedlegg, og kan lastast ned frå NVE sine sider på Internett 
www.nve.no - Sikkerhet, tilsyn og beredskap - Damsikkerheit - Ulykke eller uønsket 
hendelse, melding til NVE. 
 

2 Utgreiing – seinast etter tre 
månadar  

I tillegg til den umiddelbare meldinga om ulykka/hendinga, har den ansvarlege (eigaren) 
plikt til å gjere nærmare greie for kva som har skjedd og korleis ulykka/ 
hendinga er handtert. I departementet sine merknadar til damsikkerheitsforskrifta § 7-11 
er dette kravet beskrive slik: 
”Kravene til informasjonen som NVE skal ha i etterkant vil avhenge av omfanget og 
konsekvensene av ulykken eller hendelsen. I noen tilfeller vil det være tilstrekkelig med 
en kort redegjørelse, mens det i andre tilfeller vil være nødvendig med en grundig 
gjennomgang av hendelsen eller ulykken.” Vidare er det beskrive: ”Det er satt en frist på 
3 måneder for å redegjøre for ulykken eller hendelsen for å sikre at informasjonen 
kommer myndighetene i rimelig tid etter at ulykken eller hendelsen skjedde”. 
 
Ein rapport med utgreiing må, i tillegg til punkta i kapittel 1.4, innehalde ei vurdering av 
gangen i hendinga, moglege årsaker, forslag til tiltak og vidare oppfølging og eventuelt 
beskriving av gjennomført tiltak. Omfanget av rapporten vil normalt vere avhengig av 
alvorsgrad på ulykka/hendinga og konsekvensklasse på anlegget. 

3 Oppfølging frå NVE 
Ved mottak av melding om ulykke eller uønska hending vil NVE vurdere om det er 
behov for umiddelbar oppfølging frå NVE, eller om hendinga er tatt godt i vare av den 
ansvarlege. NVE kan bidra med rettleiing i tilfelle der den ansvarlege er usikker på vidare 
handtering av hendinga. I tilfelle der den ansvarlege ikkje er i stand til å handtere 
hendinga pga. manglande ressursar og/eller kompetanse, kan NVE sjå til at nødvendige 
strakstiltak blir utført, jf. vannressursloven § 40 og damsikkerheitsforskrifta § 9-2.  
 
Eit føremål med § 7-11 er å bidra til at erfaringar frå ulykker og uønska hendingar blir 
samla inn, analysert og brukt til å førebygge at tilsvarande hendingar skjer på nytt. NVE 
vil difor registrere meldingane for dette føremålet, og vurdere behov for ytterlegare 
innhenting av informasjon, jf. vannressursloven § 55 og damsikkerheitsforskrifta § 8-1, 
for å belyse årsak til hendinga og behov for førebyggande tiltak, for eksempel endring av 
tekniske rettleiarar. NVE vil ofte utføre inspeksjon i etterkant av ulykker/hendingar. 
 

4 Forholdet til andre meldeplikter 
Mottak av meldingar som beskrive her blir berre behandla i forhold til damsikkerheits-
forskrifta.  

Tilsvarande meldings-/rapporteringsplikter etter andre forskrifter, for eksempel i forhold 
til forskrift om beredskap i kraftforsyningen, må oppfyllast særskilt.  

Meldingsplikta etter damsikkerheitsforskrifta § 7-11 gjeld heller ikkje ulykker eller 
uønska hendingar som rammar eigne tilsette. Desse skal rapporterast til Arbeidstilsynet.  

Vedlegg



 

 

Skjema for melding om ulykke eller uønska hending 
Noregs vassdrags- og energidirektorat 

Seksjon for damsikkerheit 

Dersom hendinga er ei ulykke, eller ei uønska hending som raskt kan utvikle seg vidare til ei ulykke, skal NVE varslast 
på raskast mogleg måte: 

 I kontortida, NVE sitt sentralbord: 09575 (alternativt direkte til sakshandsamar på seksjon for damsikkerheit) 

 Utanfor kontortida, NVE sin beredskapstelefon: 22 95 93 60 / 909 92 231 

Dersom det ikkje er mogleg å ringe, eller hendinga alt er avklara/ikkje akutt, kan det meldast per e-post og  
med dette skjemaet, primært til sentral e-postadresse (nve@nve.no). E-posten skal innehalde opplysning om namn på 
vassdragsanlegg og den ansvarlege, og eventuell sakshandsamar i NVE. 
 

Anleggseigar / 
den ansvarlege 

Namn:  

 

Organisasjonsnummer:  

 

Postadresse:  

Namn og stad Namn på anlegget:  

Kommune:  Fylke:  Konsekvensklasse:  

Anna informasjon om stad (vassdrag, etc.):  

Dato og klokke-
slett for hendinga 
(viss kjent) 

 

Kort framstilling 
av ulykka / 
hendinga med 
konsekvens 

 

Kort framstilling 
av noverande 
handtering 

 

Opplysning om 
vidare oppfølging 

 

Opplysningar om 
kontaktperson 

For- og etternamn:  

Mobiltelefon:  Fasttelefon:  

E-postadresse:  

Opplysningar 
om eventuell 
alternativ 
kontaktperson 

For- og etternamn:  

Mobiltelefon:  Fasttelefon:  

E-postadresse:  

Namn og dato Namn på utfyller:  Dato utfylt:  

